
“BAHAYA FITNAH”.1

Muslimin yang dirahmati Allah,

Marilah sama-sama kita meningkatkan ketaqwaan kepada Allah SWT dengan
penuh ketaatan, keyakinan dan keikhlasan. laitu dengan melakukan segala suruhan-
Nya dan meninggalkan segala larangan-Nya. Mudah-mudahan kita menjadi insan
yang bertakwa seterusnya selamat dan berjaya di dunia serta di akhirat.

Tajuk khutbah kita pada kali ini adalah “BAHAYA FITNAH”.

Hadirin yang dirahmati Allah,

Fithah adalah tuduhan atau tohmahan yang diada-adakan sama ada ia
berbentuk gambar, tulisan, video dan sebagainya yang boleh memburukkan atau
memalukan seseorang individu, sesebuah institusi atau kumpulan dan
seumpamanya, sedangkan ia tidak benar. Pada hatri ini, penyebaran fithah mudah
berlaku sama ada melalui ucapan, laman web atau blog, whatsapp, facebook,
instagram (IG) dan sebagainya.

Penyebaran berita fithah tersebut berlaku dengan cepat, meluas dan mudah
diperolehi tanpa sebarang kewaspadaan untuk menyelidik maklumat yang diterima
seterusnya tanpa teragak-agak disampaikan kepada yang lain. Sikap ini amat
ditegah oleh Islam. Ini kerana Islam menganjurkan umatnya agar setiap berita yang
diterima mestilah diselidiki terlebih dahulu sebelum disebarkan kepada orang lain.

Firman Allah SWT dalam surah al-Hujurat ayat 6:

“Wahai orang yang beriman! Jika datang kepada kamu seseorang fasiq
membawa sesuatu berita, maka selidikilah (untuk menentukan) kebenarannya,
supaya kamu tidak menimpakan sesuatu kaum dengan perkara yang tidak diingini
dengan sebab kejahilan kamu (mengenainya) sehingga menyebabkan kamu
menyesali apa yang kamu telah lakukan”.

Berdasarkan ayat tersebut, wajib bagi setiap Muslim untuk menyelidiki segala
berita yang diterima supaya tidak terbabit dalam kancah berita berunsur fitnah.

Ingatlah akan ancaman dan peringatan yang disampaikan oleh Nabi SAW
melalui sebuah hadis yang diriwayatkan oleh Abu Hurairah Radhiallahu Anhu:

“Sesungguhnya seorang hamba apabila menuturkan satu perkataan yang
tidak dipastikan kebenarannya terlebih dahulu, akan membawanya ke neraka yang
Jaraknya lebih jauh dari jarak antara timur dan barat”.

(Muttafaqun Alaih).

Muslimin yang dirahmati Allah sekalian,

Fithah boleh berlaku sama ada disedari atau tidak apabila seseorang
menyebut atau menceritakan keburukan seseorang tanpa menyiasat terlebih
dahulu. Penyebar fitnah biasanya berselindung di sebalik istilah tertentu seperti
“‘dengar khabar”, “dengar cerita” atau “mohon pencerahan”. Namun, apabila sesuatu
fitnah disampaikan daripada seseorang ke seorang, diulang-ulangkan, maklumat
yang belum sahih itu seolah-olah sudah menjadi fakta dan berita benar.

Firman Allah SWT dalam surah al-Isra’ ayat 36:

‘Dan janganlah engkau mengikut apa yang engkau tidak mempunyai
pengetahuan mengenainya; Sesungguhnya pendengaran dan penglihatan serta
hati, semua anggota-anggota itu tetap akan ditanya tentang apa yang dilakukannya.

16

Hadirin yang dirahmati Allah,

Antara nas-nas syarak yang melarang dan mengeji perbuatan menyebar
fitnah. Adalah:

Pertama: Penabur fithnah adalah orang yang paling keji.

Abdul Rahman Bin Ghanmin R.Anhu meriwayatkan bahawa Rasulullah SAW
bersabda:

“Sekeji-keji manusia ialah mereka yang berjalan menabur fithah, mereka yang
melaga-lagakan di antara insan yang berkasih sayang dan mereka yang mencari-
cari kesalahan terhadap orang yang tidak bersalah”.

(Riwayat Ahmad).

Kedua: Penabur fitnah bakal mendapat azab kubur.

Hadis daripada Ibn Abbas R.Anhu beliau berkata bahwa Rasulullah SAW
pernah bersabda tentang dua orang yang sedang diazab di dalam kubur yang
bermaksud:

“Sesungguhnya mereka berdua diazab dan tidaklah mereka berdua diazab
disebabkan dosa-dosa besar yang mereka lakukan tetapi disebabkan salah seorang
mereka tidak berlindung ketika membuang air kecil dan seorang lagi memecah
belahkan masyarakat dengan berjalan menabur fitnah’.

(Riwayat al-Bukhari).

Dan dalam hadis yang lain yang diriwayatkan oleh Samurah bin Jundub
R.Anhu bahawa Nabi SAW bersabda:

“Adapun orang yang diseksa dengan penyangkut besi yang menembusi pipi
sehingga ke belakang lehernya dan disangkut lubang hidung sehingga menembusi
belakang lehernya dan disangkut mata sehingga menembusi batang lehernya ialah
kerana kerjanya sejak pagi menyebarkan pembohongan daripada rumahnya
sehingga ke seluruh ufuk penjuru dunia’.

(Riwayat al-Bukhari).

Ketiga: Penabur fitnah tidak akan masuk Syurga.

Sebagaimana diriwayatkan daripada Huzaifah R.Anhu bahawa dia mendengar Nabi
SAW bersabda:

“Penabur fitnah tidak akan masuk syurga”.
(Riwayat al-Bukhari).

Hadirin sidang Jumaat yang dirahmati Allah,

Mengakhiri khutbah yang disampaikan pada hari yang mulia ini khatib ingin
berpesan kepada hadirin Jumaat yang berbahagia agar:

1. Umat Islam hendaklah meyakini bahawa setiap perkataan dan
perbuatan kita akan dipertanggungjawabkan di hadapan Allah SWT
pada hari akhirat kelak.

2. Umat Islam dilarang menyebarkan fitnah kerana boleh menimbulkan
perpecahan dan perbalahan.

3. Umat Islam hendaklah berwaspada dengan sentiasa menyelidik setiap
sebaran berita yang diterima untuk mengelakkan tersebarnya gejala
fithah yang sangat bahaya.

“Sesungguhnya orang-orang yang suka menghebahkan tuduhan-tuduhan
yang buruk dalam kalangan orang yang beriman, mereka akan beroleh azab yang
amat pedih di dunia dan di akhirat dan Allah mengetahui (segala perkara) sedang
kamu tidak mengetahui’.

(Surah Al-Nuur : 19).

KHUTBAH KEDUA

Hadirin Jumaat yang dirahmati Allah SWT,
Khatib sekali lagi berpesan supaya kita sentiasa bertakwa kepada Allah SWT 3

dan bersungguh-sungguh melakukan amal soleh serta berakhlak dengan akhlak
Rasulullah SAW. Seterusnya marilah kita sentiasa memperbanyakkan selawat dan
salam ke atas Nabi kita Muhammad SAW. Firman Allah SWT:

Ya Allah, Engkaulah Tuhan yang Maha Berkuasa, kami bersyukur kehadrat-
Mu yang telah mengurniakan rahmat dan keberkatan kepada negeri ini yang
terus sejahtera dan maju, serta rakyatnya bersatu padu, dibawah naungan dan
pimpinan raja kami sebagai Ketua Agama Islam di negeri ini.

Justeru kami pohon kehadrat-Mu ya Allah, tetapkanlah iman dan pegangan kami
kepada Ahli Sunnah Wal-Jamaah, peliharalah kami daripada ajaran yang terkeluar
daripada Islam seperti Qadyani dan ajaran-ajaran yang difatwakan sesat seperti
Syiah. Ya Allah, Ya Rahman, Ya Rahim, satukanlah hati-hati kami, kurniakanlah
kami rezeki yang luas lagi barakah, kayakanlah kami dengan ilmu yang bermanfaat
dan lindungilah kami daripada bala bencana.

Ya Allah, kurniakanlah petunjuk kepada kami untuk mendirikan solat fardu
lima waktu secara berjemaah, menunaikan zakat melalui Lembaga Zakat Selangor,
mewakaf dan menginfakkan harta melalui Perbadanan Wakaf Selangor dan Tabung
Amanah Pembangunan Islam Selangor.

